VENDIM
Nr. 21, daté 3.3.2026

NE EMER TE REPUBLIKES SE SHQIPERISE

Gjykata Kushtetuese e Republikés s€ Shqipérisé, e pérbéré nga:

Fiona Papajorgji kryetare;
Marsida Xhaferllari  anétare;
Sonila Bejtja anétare;
Sandér Beci anétar;
Ilir Toska anétar;
Genti Ibrahimi anétar;
Marjana Semini anétare,

me sekretare Farisja Idrizaj, n€ datén 3.3.2026 mori n€ shqyrtim né seancé plenare mbi bazé
té dokumenteve ¢éshtjen nr. 22 (A) 2025 t€ Regjistrit Themeltar, qé u pérket:

KERKUES: Alket Cela

SUBJEKTE TE INTERESUARA:

Agjencia e Trajtimit t€ Pronave, né mungesé.

Avokatura e Pérgjithshme e Shtetit, pérfagésuar nga avokatet e shtetit Irma Qosja dhe
Valbona Legisi.

OBJEKTI: Shfuqizimi i vendimit nr. 00-2024-5007, daté¢ 17.12.2024, t&¢ Kolegjit
Administrativ t€ Gjykatés s€ Larté, si 1 papajtueshém me Kushtetutén e Republikés sé
Shqipérisé.

Konstatimi 1 cenimit t€ s€ drejtés kushtetuese pér njé proces té rregullt ligjor si rezultat 1
mosgjykimit t€ céshtjes nr. 14229 (31138-001164-86-2021), daté 9.4.2021, nga Gjykata
Administrative e Apelit brenda njé afati t& arsyeshém.

Urdhérimi i marrjes s€ masave t&€ nevojshme dhe t€ domosdoshme pér gjykimin sa mé té
shpejté t€ c€shtjes nga Gjykata Administrative e Apelit.

BAZA LIGJORE: Nenet 42, 131, pika 1, shkronja “f’, 134, pika 1, shkronja “i” dhe 142,
pika 1, t€ Kushtetutés s¢ Republikés sé Shqipéris€ (Kushtetuta); neni 6 1 Konventés Evropiane
pér t€ Drejtat e Njeriut (KEDNJ); ligji nr. 8577, daté¢ 10.2.2000, “Pér organizimin dhe
funksionimin e Gjykatés Kushtetuese t€ Republikés sé Shqipéris€”, 1 ndryshuar (Ligji Organik
i Gjykatés).

GJYKATA KUSHTETUESE,

pasi dégjoi relatoren e ¢éshtjes Fiona Papajorgji, mori né shqyrtim pretendimet me shkrim
té kérkuesit Alket Cela (kérkuesi), 1 cili ka kérkuar pranimin e kérkesés, prapésimet me shkrim
té subjektit t€ interesuar, Avokaturés s€¢ Pérgjithshme té Shtetit, q¢ ka kérkuar rrézimin e
kérkesé€s, konstatoi mungesén e prapésimeve me shkrim té subjektit tjetér t€ interesuar,
Agjencisé s€ Trajtimit t€ Pronave (47P), si dhe diskutoi ¢c€shtjen né térési,

VEREN:

I
Rrethanat e céshtjes

1. Kérkuesi, né cilésin€ e trashégimtarit ligjor dhe pérfagésuesit t€ trashégimtaréve té ish-
pronarit A.C. (M.), 1 éshté drejtuar Gjykatés Administrative t€¢ Shkallés sé Paré Tirané me
kérkesépadi, me objekt vleré€simin financiar t€ vendimit nr. 184, daté 26.6.2009 t& ish-Zyrés



Rajonale t& Kthimit dhe Kompensimit t€ Pronave Qarku Tirané (ZRKKP-ja, Tirané) n€ emér
té subjektit t&€ shpronésuar, me palé t€ paditur ATP-né, e cila €shté pérfag€suar né gjykim nga
Avokatura e Pérgjithshme e Shtetit.

2. Me vendimin nr. 364 (80-2021-377), daté 15.2.2021, Gjykata Administrative e Shkall€s
sé€ Paré Tirané ka vendosur pranimin e kérkesépadisé, vlerésimin financiar t€ vendimit nr. 184,
daté 26.6.2009 t&¢ ZRKKP-sé, Tirané pér sipérfagen 39.000 m? t& llojit “toké bujqésore”, t&
ndodhur né zonén kadastrale nr. 2291, fshati Kryemédhenj, ish-komuna Golem, i Bashkisé
Kavajé, né shumén 12.831.000 leké dhe detyrimin e palés s€ paditur t€ b&jé pasqyrimin e
vendimit né regjistrin e vendimeve pérfundimtare t&€ kompensimit. Kundér kétij vendimi kané
ushtruar ankim pala e paditur, ATP-ja, si dhe Avokatura e Shtetit.

3. Céshtja éshté regjistruar pér gjykim né Gjykatén Administrative t&€ Apelit me nr. 14229
(31138-01164-86-2021), daté 9.4.2021. Né datat 23.1.2024 dhe 2.10.2024 kérkuesi i €shté
drejtuar késaj gjykate me kérkesa pér pérshpejtimin e gjykimit té ¢éshtjes bazuar né vendimin
nr. 78, daté 30.5.2019, t€ Késhillit t€ Larté Gjyqésor, “Pér kalendarin e shqyrtimit t€ ¢c€shtjeve
né gjykatén e apelit” (vendimi nr. 78/2019 i KLGJ-sé). M& pas, né datén 6.11.2024, kérkuesi 1
€shté drejtuar Gjykatés s€ Larté me kérkesé me objekt konstatimin e shkeljes s€ afatit té
arsyeshém té gjykimit nga Gjykata Administrative e Apelit, bazuar n€ nenet 399/1, 399/2, pikat
1, shkronja “a” dhe 2, si dhe 399/6, pika 1, shkronja “b”, t&€ Kodit t& Procedurés Civile (KPC).

4. Kolegji Administrativ 1 Gjykatés s€ Lart€, me vendimin nr. 00-2024-5007, daté
17.12.2024, ka vendosur rrézimin e kérkesés, me arsyetimin se ¢é€shtja nuk €shté pezulluar ose
shtyré gjykimi pér shkak té kérkesave té palés kérkuese, nuk konstatohet ndonjé sjellje e paléve
qé té keté ndikuar n€ kohézgjatjen e procesit, pér sa koh€ qé nga regjistrimi 1 ¢€shtjes né
Gjykatén Administrative t€ Apelit e deri né ato momente nuk &shté kryer ndonjé veprim
procedural, si dhe ¢éshtja nuk paraqitet komplekse nga natyra e saj. Ndérsa mosveprimi i
gjykatés sé€ apelit ka ardhur si rezultat i volumit t€ madh té ¢éshtjeve, t&€ mbetura pa gjykuar pér
njé€ kohé té gjaté, né raport me njé pamjaftueshméri burimesh njerézore pér t€ pérballuar kété
volum, sepse njé€ situaté e till€ e v€ organin gjyqésor né kushtet e pamundésis€ objektive pér
procedim dhe ka té€ béjé me njé problematiké qé pérfshin sistemin né térési. Po késhtu,
mosveprimi 1 gjykatés s€ apelit nuk ka ndodhur pér shkaqe subjektive, qé€ lidhen me vlerésime
dhe géndrime abuzive té gjyqtarit. Gjyqtari relator ka deklaruar se €shté deleguar né até gjykaté
né€ muajin tetor t& vitit 2023 dhe pér shqyrtimin e ¢éshtjes zbaton rendin kronologjik.

5. Né datén 1.4.2025 kérkuesi 1 €shté drejtuar Gjykatés Kushtetuese (Gjykata) me ankim
kushtetues individual, sipas objektit, i cili, pasi &shté plotésuar sipas parashikimeve té Ligjit
Organik t€ saj, éshté regjistruar né€ datén 17.4.2025. Kolegji 1 Gjykatés, me vendimin e datés
18.6.2025, ka vendosur kalimin e ¢éshtjes pér shqyrtim paraprak né Mbledhjen e Gjyqtaréve,
e cila, me vendimin e datés 24.6.2025, ka vendosur kalimin e ¢éshtjes pér shqyrtim né seancé
plenare mbi bazé t&€ dokumenteve. Né datén e planifikuar pér zhvillimin e seancés gjyqésore,
né gjykimin e ¢éshtjes nuk ka marré pjesé njé gjyqtar pér arsye objektive t€ lidhura me
ushtrimin e detyrés.

I
Pretendimet né Gjykatén Kushtetuese

6. Kérkuesi, n€¢ ményré té pérmbledhur, ka parashtruar se i €shté cenuar e drejta pér proces
té rregullt ligjor, e garantuar nga neni 42 i1 Kushtetutés, n€ aspektin e:

6.1. S¢ drejtés pér t'u gjykuar brenda njé afati t¢ arsyeshém, pasi ¢€shtja e regjistruar né
datén 9.4.2021 né Gjykatén Administrative t€ Apelit nuk éshté shqyrtuar ende, duke tejkaluar
afatin e pércaktuar né nenin 399/2, pika 1, shkronja “a”, t&¢ KPC-sé€. Kérkuesi ka paraqitur
kérkesa pér pérshpejtimin e gjykimit, bazuar né vendimin nr. 78/2019 t&€ KLGJ-sé, kérkesa té
cilat jan€ refuzuar.



6.2. Standardit té arsyetimit té vendimit, pasi Gjykata e Lart€ ka rrézuar kérkesén pér
konstatimin e cenimit t€ s€ drejt€s pér t’u gjykuar brenda nj€ afati t€ arsyeshém pa analizuar
interesat kushtetues té proné€sis€é dhe rrethanat e ecuris€ s€ késaj c¢éshtjeje n€ organet
administrative dhe gjyqésore. Né kété vendim nuk &shté analizuar as rreziku qé passjell
tejzgjatja e afateve t€ gjykimit, por kjo tejzgjatje éshté pérligjur nga Gjykata e Larté, duke e
1én€ céshtjen né diskrecion t€ Gjykatés Administrative t€ Apelit sipas rendit kronologjik.
Gjykata e Larté nuk ka mbajtur n€ konsideraté qéndrimin e Gjykatés se ngarkesa e gjykatave
nuk &shté argument kushtetues qé justifikon vonesén né gjykim.

7. Subjekti i interesuar, Avokatura e Pérgjithshme e Shtetit, ka prap&suar si vijon:

7.1. Pretendimi pér cenimin e s€ drejtés pér proces té rregullt ligjor, né aspektin e sé drejtés
pér gjvkim brenda njé afati té arsyeshém &shté i pabazuar, pasi kérkuesi nuk ka arritur té
paraqgesé€ argumente t€ mjaftueshme pér t€ provuar cenimin e késaj té€ drejte. Afati 1 gjykimit t&
céshtjes formalisht ka tejkaluar afatin 1-vjecar t&€ pércaktuar n€ nenin 399/2, pika 1, shkronja
“a”, t&¢ KPC-sé. Pér sa 1 pérket sjelljes s€ kérkuesit, nuk rezulton g€ ¢€shtja t€ jeté pezulluar ose
shtyré pér shkak té kérkesave té paléve, pra sjellja e tij nuk ka ndikuar né kohézgjatjen e
procesit. Céshtja objekt gjykimi ka natyré administrative, me objekt vlerésimin financiar té
vendimit t€ ZRKKP-s€, Tirané né emér t€ subjektit t€ shpronésuar dhe nuk €shté komplekse.
N¢ lidhje me sjelljen e autoriteteve, nuk mund t€ konstatohet shkelje e afatit t€ arsyeshém, pér
sa kohé vonesa né gjykimin e ¢€shtjes vjen si pasojé e pamundésisé objektive dhe jo pér shkak
té neglizhencés s€ gjyqtarit ose administrimit t&€ parregullt gjyqésor. Po késhtu, pér sa kohé
cEshtja e kérkuesit ka t€ b&j€ me vler€simin financiar t€ vendimit t& ZRKKP-sé, Tirané, ai nuk
ka arritur t€ argumentojé ose provojé sesi interesi 1 tij rrezikohet pér shkak té€ vonesés sé
gjykimit né€ gjykatén e apelit. Céshtja lidhet me interesa vetjaké, si¢ éshté e drejta e pronés, por
jo me interesa jetésoré, té tillé q€ do t€ kérkonin shqyrtimin me pérparési t€ saj né gjykatat e
juridiksionit t& zakonshém.

7.2. Pretendimi pér cenimin e standardit t€ arsyetimit t€ vendimit éshté i pabazuar, pasi
vendimmarrja e Gjykatés sé Larté €shté e arsyetuar, ezauruese dhe e mbéshtetur né€ dispozitat
procedurale civile, si dhe respekton objektin e kérkesés.

8. Subjekti i interesuar, ATP-ja, nuk ka paraqitur shpjegime me shkrim, ndonése €shté
njoftuar rregullisht nga Gjykata.

I
Vlerésimi i Gjykatés Kushtetuese

A. Pér legjitimimin e kérkuesit

9. Céshtja e legjitimimit (locus standi) éshté vlerésuar si nj€ ndér aspektet kryesore qé lidhet
me nisjen e njé procesi kushtetues. Sipas neneve 131, pika 1, shkronja “f” dhe 134, pikat 1,
shkronja “1” dhe 2, t€ Kushtetutés, si dhe nenit 71 t€ Ligjit Organik t& Gjykatés, ¢do individ,
person fizik ose juridik, subjekt i sé drejtés private dhe publike, mund t€ véré né lévizje
Gjykatén pér gjykimin pérfundimtar t€ ankesave kundér ¢do akti t€ pushtetit publik ose
vendimi gjyqésor q€ cenon té drejtat dhe lirité themelore t&€ garantuara né Kushtetuté. Ankimi
kushtetues individual, né ¢do rast, duhet té plotésojé edhe kriteret e nenit 71/a t€ Ligjit Organik
té Gjykatés, qé lidhen me shterimin e mjeteve juridike efektive, afatin e paraqitjes sé kérkesés,
pasojat negative t€ pésuara né ményré té drejtpérdrejté e reale, si dhe mund€sin€ pér
rivendosjen e s€ drejtés sé shkelur.

10. Gjykata vler€son se kérkuesi, si bartés i t€ drejtave dhe lirive themelore t€ parashikuara
nga Kushtetuta, legjitimohet ratione personae, bazuar né nenet 131, pika 1, shkronja “f” dhe
134, pika 1, shkronja “i”, t&€ Kushtetutés, pasi &shté palé ndérgjyqése né procesin gjygésor ndaj
té cilit ka ngritur pretendime né Gjykaté dhe ka interes t€ drejtpérdrejté né c¢éshtjen e
parashtruar.



11. N€ lidhje me shterimin e mjeteve juridike efektive, kérkuesi, bazuar né nenet 399/1 e
vijuese t€ KPC-sé, 1 €shté drejtuar Gjykatés s€ Lart€ me kérkes€ pér konstatimin e cenimit t&
sé drejtés pér t’u gjykuar brenda njé afati t€ arsyeshém, kérkesé e cila €shté rrézuar me
vendimin nr. 00-2024-5007, daté 17.12.2024. Pér rrjedhoj€, 1 vetmi mjet n€ dispozicion t&é
kérkuesit pér rivendosjen né€ vend té sé€ drejtés s€ cenuar &shté ankimi kushtetues individual.

12. Kérkuesi legjitimohet edhe ratione temporis, pasi jo vet€ém qé shkelja éshté vazhduese,
por vendimi i Kolegjit Administrativ t€ Gjykatés sé Larté pér kérkesén pér konstatimin e
shkeljes s€ afatit t&€ arsyeshém &shté 1 daté€s 17.12.2024, kurse ankimi kushtetues individual
&shté paraqitur né datén 1.4.2025, pra brenda afatit ligjor 4-mujor t€ parashikuar nga neni 71/a,
pika 1, shkronja “b”, 1 Ligjit Organik té Gjykatés.

13. Pér sa i takon legjitimimit ratione materiae, Gjykata véren se pretendimet pér cenimin
e s€ drejtés pér proces t€ rregullt ligjor n€ drejtim t€ standardit t€ arsyetimit t€ vendimit té
Gjykatés sé Larté jané né funksion t€ pretendimit kryesor pér tejzgjatjen e procedurave
gjyqésore, 1 cili, né kuptim té€ neneve 42 dhe 131, pika 1, shkronja “f”, t€ Kushtetutés, bén pjesé
né juridiksionin kushtetues, ndaj do té analizohet n€ vijim.

B. Pér themelin e pretendimeve

B.1. Pér cenimin e sé drejtés pér gjykim brenda njé afati té arsyeshém

14. Kérkuesi ka pretenduar se ¢€shtja e regjistruar né€ datén 9.4.2021 né Gjykatén
Administrative t€ Apelit nuk éshté shqyrtuar ende, duke tejkaluar afatin e pércaktuar né nenin
399/2, pika 1, shkronja “a”, t&€ KPC-sé dhe ndonése ai ka paraqitur kérkesa pér pérshpejtim,
bazuar n€ vendimin nr. 78/2019 t€ KLGJ-sé&, ato jané refuzuar. Sipas kérkuesit, Gjykata e Larté
ka rrézuar kérkesén pér konstatimin e cenimit t€ sé drejtés pér t’u gjykuar brenda nj€ afati té
arsyeshém pa analizuar interesat kushtetues t& pronésis€ dhe rrethanat e ecurisé sé késaj
ceshtjeje n€ organet administrative dhe gjyqésore. Sipas kérkuesit, Gjykata e Larté nuk ka
analizuar as rrezikun qé passjell tejzgjatja e afateve t&€ gjykimit, por kjo tejzgjatje €shté pérligjur
prej saj, duke e 1€né€ ¢éshtjen né diskrecion t€ Gjykatés Administrative t&€ Apelit sipas rendit
kronologjik. Po késhtu, sipas tij, Gjykata e Larté nuk ka mbajtur né konsideraté qéndrimin e
Gjykatés se ngarkesa e gjykatave nuk €shté argument kushtetues g€ justifikon vonesén né
gjykim.

15. Subjekti 1 interesuar, Avokatura e Pérgjithshme e Shtetit, ka prapésuar se pretendimi 1
kérkuesit &shté 1 pabazuar, pasi ai nuk ka arritur t& paragesé argumente t€ mjaftueshme pér té
provuar cenimin e késaj t€ drejte. Ndonése afati 1 gjykimit t€ ¢éshtjes formalisht ka tejkaluar
afatin 1-vjecar t€ pércaktuar né dispozitén procedurale civile, ¢é€shtja nuk rezulton té jeté
pezulluar ose shtyré pér shkak té kérkesave t€ paléve dhe ajo nuk paraqitet komplekse.
Gjithashtu, nuk mund té konstatohet shkelje e afatit t& arsyeshém pér sa kohé vonesa né
gjykimin e ¢éshtjes vjen si pasojé€ e pamundésisé objektive dhe jo pér shkak té neglizhencés sé
gjyqtarit ose administrimit té€ parregullt gjyqésor. Po késhtu, sipas subjektit t€ interesuar, pér
sa kohé ¢éshtja ka t€ b&j€ me vlerésimin financiar t€ vendimit t€ ZRKKP-s¢, Tirané, kérkuesi
nuk ka arritur t€ argumentojé ose provojé sesi interesi 1 tij rrezikohet pér shkak té vonesés sé
gjykimit n€ gjykatén e apelit. Céshtja lidhet me interesa vetjaké, si¢ €shté e drejta e pronés, por
Jjo me interesa jetésoré, té tillé qé do té€ kérkonin shqyrtimin me pérparési t€ saj né gjykatat e
juridiksionit t& zakonshém.

16. Neni 42 1 Kushtetutés parashikon, ndér té tjera, se kushdo pér mbrojtjen e t€ drejtave té
tij kushtetuese dhe ligjore ka t€ drejtén e njé gjykimi brenda njé afati té arsyeshém. Né
jurisprudencén e saj Gjykata ka vlerésuar se kohézgjatja e gjykimit, normalisht, llogaritet nga
momenti i fillimit t€ procesit gjyqésor deri né dhénien e vendimit dhe se né kohézgjatjen e
pérgjithshme t€ gjykimit nuk pérjashtohen vonesat e shkaktuara nga zbatimi i reformés né
drejtési, pasi barra e kétyre vonesave nuk duhet t€ zhvendoset te palét ndérgjyqése (shih
vendimet nr. 61, daté 21.10.2025; nr. 57, daté 17.9.2024; nr. 33, daté 1.11.2021, té Gjykatés
Kushtetuese).



17. Né& rastin konkret, Gjykata véren se kérkuesi 1 éshté drejtuar Gjykatés Administrative té
Shkallés sé Paré Tiran€ me kérkesépadi, me objekt vlerésimin financiar t€ vendimit nr. 184,
daté 26.6.2009 t¢ ZRKKP-s¢, Tirané né emér té€ subjektit t€ shpronésuar, me palé t&é paditur
ATP-né. Kjo gjykaté ka vendosur pranimin e kérkesépadisé, vendim 1 cili €shté ankimuar nga
pala e paditur dhe Avokatura e Shtetit. Céshtja éshté regjistruar né Gjykatén Administrative té
Apelit né datén 9.4.2021, pra deri n€ momentin e shqyrtimit t€ ankimit kushtetues individual
kané kaluar rreth 4 vjet e 10 muaj dhe ende nuk ka njé vendimmarrje pér themelin e saj.

18. Lidhur me afatet e gjykimit t€ mosmarréveshjeve administrative, Gjykata ka theksuar
se neni 48 1 ligjit nr. 49/2012, “Pér gjykatat administrative dhe gjykimin e mosmarréveshjeve
administrative”, t€ ndryshuar parashikon afatin 30-ditor pér shqyrtimin e ¢€shtjes nga Gjykata
Administrative e Apelit, ndérsa KPC-ja, me ndryshimet e vitit 2017, né grupin e rregullave pér
mjetet e ankimit pér konstatimin e shkeljeve t€ gjykimit brenda afatit té arsyeshém, ka
pércaktuar afatin 1-vjecar pér pérfundimin e gjykimit administrativ né shkall€ t€ dyté (neni
399/2, pika 1, shkronja “a”, 1 KPC-s€). Kjo nénkupton se formalisht gjykimi i ¢€shtjes né
Gjykatén Administrative t€ Apelit ka tejkaluar afatin e pércaktuar ligjor.

19. Gjykata ka pohuar se arsyeshméria e kohézgjatjes sé procedurave, né kuptim té
rrethanave t€ vecganta té€ ¢éshtjes konkrete, vleré€sohet nén dritén e kétyre kritereve: (i) sjellja e
kérkuesit; (i1) kompleksiteti 1 ¢€shtjes; iii. sjellja e autoriteteve; iv. réndésia e asaj ¢faré rrezikon
kérkuesi.

20. Gjykata thekson se, pér sa u pérket kritereve g€ kané t€ b&né€ me sjelljen e kérkuesit,
kompleksitetin e ¢éshtjes dhe sjelljen e autoriteteve, bazuar né qéndrimin e konsoliduar t€ saj
pér vlerésimin e tyre (shih vendimet nr. 61, daté 21.10.2025; nr. 57, daté 17.9.2024; nr. 6, daté
16.2.2023, té Gjykatés Kushtetuese), nuk konstatohet ndonjé shkak ose rrethané e re, ose e
ndryshme pér t€ arritur ajo n€ njé€ géndrim t&€ ndryshém pér sa 1 pérket respektimit té tyre. Pér
rrjedhojé, pér t€ vlerésuar arsyeshmérin€ e kohézgjatjes sé procesit gjyqésor, Gjykata vleréson
té ndalet né vijim vetém né analizén e kriterit t€ asaj se ¢faré rrezikon kérkuesi n€ rastin konkret
pér shkak té€ vonesave né gjykimin e ¢éshtjes sé tij.

21. Né jurisprudencén kushtetuese &shté theksuar se disa ¢éshtje qé lidhen me interesa
“vetjaké e jetésoré” nevojitet t€ trajtohen me shpejtési e pérparési, té tillé si ata qé lidhen me
statusin civil, kujdestarin€ e fémijéve, marrédhéniet e punésimit, sémundjet e pashérueshme,
pensionin etj., edhe pse kjo listé nuk mund té€ jeté shteruese dhe interesi i kérkuesit verifikohet
rast pas rasti (shih vendimet nr. 43, daté 4.6.2024; nr. 21, daté 4.4.2024, nr. 6, daté 16.2.2023,
té Gjykatés Kushtetuese).

22. N¢ analizg té€ kritereve si mé sipér, Gjykata véren se né€ rastin n€ shqyrtim thelbi 1 ¢éshtjes
gjyqésore té€ véné né 1évizje nga kérkuesi ka t&€ béjé me vlerésimin financiar té€ njé prone té
njohur ish-pronarit t€ shpronésuar me vendim t€ ZRKKP-s€, Tirané. Kjo ¢éshtje, sikurse ka
pranuar subjekti 1 interesuar, pér nga natyra e saj, edhe pse nuk lidhet drejtpérdrejt me interesa
jetésoré, g€ kérkojné trajtim me pérparési, lidhet me té€ drejtén e pronés dhe proceset e kthimit
dhe kompensimit t€ pronave. Pér kéto t€ fundit, Gjykata ka pohuar se shqyrtimi 1 kétyre
ceshtjeve kérkon trajtim me pérparési pér shkak té interesit q€ ato paraqesin pér kérkuesit (shih
vendimet nr. 75, daté 20.11.2025; nr. 2, daté 21.1.2025, té Gjykatés Kushtetuese). Pér mé
tepér, Gjykata véren se kérkuesi i éshté drejtuar disa heré gjykatés s€ apelit me kérkes€ pér
pérshpejtimin e shqyrtimit t€ céshtjes, duke parashtruar se trashégimtarét e subjektit té
shpronésuar jané pensionisté dhe n€ gjendje t€ rénduar shéndetésore. Né kéto rrethana, Gjykata,
duke marré n€ konsideraté vecorité e ¢éshtjes konkrete, si edhe réndésiné e interesave q€ mund
té cenohen nga zgjatja e procesit gjyqésor, vleré€son se €shté provuar ekzistenca e njé rreziku
real pér interesat e kérkuesit, natyra e té€ cilit justifikon trajtimin me pérparési té ¢éshtjes nga
Gjykata Administrative e Apelit.

23. Pér mé tepér, Gjykata i referohet edhe qéndrimit t€ Gjykatés Evropiane pér t€ Drejtat e
Njeriut, sipas té cilit njé periudhé e gjat€ mosveprimi nuk mund t€ konsiderohet si njé kohé e



arsyeshme dhe se palét né mosmarréveshjet civile qé nuk kérkojn€ ndonjé€ trajtim té vecanté
prioritar, kan€ megjithaté t&é drejté, sipas nenit 6, pika 1, t€ KEDNJ-sé&, pér njé proces brenda
nj€ afati t€ arsyeshém dhe ato nuk jané té detyruara té€ tregojné, pér kété qéllim, se u &shté
shkaktuar ndonjé dém 1 vecanté ose shtes€ nga vonesat procedurale. Sipas asaj gjykate, njé
periudhé e gjaté€ mosveprimi nuk mund té konsiderohet e arsyeshme kur argumenti i vetém pér
vonesén €shté reforma né sistemin e drejtésisé dhe ngarkesa e gjyqtaréve e krijuar pér kété
shkak dhe faktoré té tillé t€ njé natyre té pérgjithshme mund t€ merren parasysh n€ njé masé té
pérshtatshme né pércaktimin e ¢do kohézgjatjeje t€ procedurave né njé ¢éshtje té vecanté, por
nuk jané té afta, n€ vetvete, té justifikojné vonesa té njé mase té tillé (shih ARB sh.p.k. e té tjeré
kundér Shqipérisé, daté 2705.2025, §§§ 111, 118, 122).

24. Né kété kéndvéshtrim, Gjykata, duke pasur parasysh se ¢éshtja ka mbetur né pritje té
shqyrtimit n€ Gjykatén Administrative t€ Apelit pér nj€ periudhé prej 4 vjeté€sh e 10 muajsh (e
regjistruar né€ datén 9.4.2021), arrin n€ pé€rfundimin se €shté cenuar e drejta pér gjykim brenda
njé afati t€ arsyeshém, n€ kuptim t€ nenit 42 t&€ Kushtetutés. Pér rrjedhoj€, vendimi nr. 00-
2024-5007, daté 17.12.2024 i Kolegjit Administrativ t& Gjykatés sé Larté duhet t€ shfuqizohet.
Gjithashtu, pér arsyet e mésipé€rme, Gjykata vleréson se ¢éshtja e kérkuesit duhet té€ shqyrtohet
me pérparési nga Gjykata Administrative e Apelit.

25. N& pérfundim, Gjykata ¢mon se kérkesa e kérkuesit duhet t&€ pranohet sipas arsyetimit
té€ mésipérm té kétij vendimi.

PER KETO ARSYE,

Gjykata Kushtetuese, né mbéshtetje t€ neneve 131, pika 1, shkronja “f” dhe 134, pika 1,
shkronja “1”, t&€ Kushtetutés, si dhe nenit 72 té ligjit nr. 8577, dat€ 10.2.2000, “Pér organizimin
dhe funksionimin e Gjykatés Kushtetuese t& Republikés sé¢ Shqipéris€”, t€ ndryshuar, njézéri,

VENDOSI:

1. Pranimin e kérkesés.

2. Shfuqizimin e vendimit nr. 00-2024-5007, dat€ 17.12.2024, t€ Kolegjit Administrativ té
Gjykatés s€ Larté, si t€ papajtueshém me Kushtetutén.

3. Konstatimin e cenimit t€ sé€ drejtés pér gjykim brenda afatit t€ arsyeshém.

Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré mé 3.3.2026.
Shpallur mé 19.3.2026.

Kryetare: Fiona Papajorgji
Anétaré: Sonila Bejtja, Marsida Xhaferllari, Ilir Toska, Sandér Beci, Marjana Semini, Genti
Ibrahimi



